
Dogfen Gwahoddiad i Dendro

Dylunydd Cynnwys Gwe Chwaraeon Cymru 

03/10/25

Gwahoddiad i Dendro ar gyfer Dylunydd Cynnwys Gwe
1. [bookmark: _Toc203139560]Cefndir Chwaraeon Cymru
Gwybodaeth am Chwaraeon Cymru
1.1 Sefydlwyd Cyngor Chwaraeon Cymru (sy’n masnachu fel Chwaraeon Cymru) gan Siarter Brenhinol ar 4 Chwefror 1972. Caiff ei ariannu drwy grantiau blynyddol gan Lywodraeth Cymru ac incwm a gynhyrchir drwy ei weithgareddau ei hun.

1.2 Chwaraeon Cymru yw prif gynghorydd Llywodraeth Cymru ar faterion chwaraeon ac mae'n gyfrifol am ddosbarthu cyllid gan Lywodraeth Cymru a'r Loteri Genedlaethol i gefnogi chwaraeon yng Nghymru.

1.3 Rydym yn datblygu ac yn hyrwyddo chwaraeon a gweithgarwch corfforol ledled Cymru — o gyfranogiad ar lawr gwlad i berfformiad elitaidd. Ein nod yw helpu mwy o bobl i fod yn actif, cefnogi gwirfoddolwyr a hyfforddwyr, a helpu athletwyr i lwyddo ar lwyfan y byd.

1.4 Mae Chwaraeon Cymru yn un o’r 48 o gyrff cyhoeddus yng Nghymru sy'n cael eu cynnwys yn Neddf Llesiant Cenedlaethau'r Dyfodol (Cymru) 2015. Yn unol â hynny, mae Chwaraeon Cymru wedi datblygu ei amcanion llesiant ei hun. Mae Archwilio Cymru yn gyfrifol am archwilio'r sefydliadau hyn i asesu i ba raddau y mae’r amcanion llesiant a'r pum ffordd o weithio y mae'r Ddeddf yn eu hyrwyddo yn cael eu cyflawni. 

1.5 Rydym yn gweithredu o bedwar lleoliad ledled Cymru:
· Caerdydd (Gerddi Sophia)
· Plas Menai, Caernarfon (mewn partneriaeth â Parkwood & Legacy Leisure)
· Glannau Dyfrdwy
· Llanelli

1.6 Mae rhagor o wybodaeth am ein sefydliad ar gael ar wefan Chwaraeon Cymru.

1.7 Mae'r Gwahoddiad i Dendro (ITT) hwn yn ymwneud â chaffael Dylunydd Cynnwys Gwe i gefnogi’r broses o ailddatblygu gwefan newydd Chwaraeon Cymru.

1.8 Rydym yn datblygu gwefan newydd i sicrhau bod ein cynnwys yn diwallu anghenion y bobl a'r sefydliadau rydym yn eu gwasanaethu yn well.

1.9 Dros y ddwy flynedd ddiwethaf, rydym wedi cynnal ymchwil — gan gynnwys prosesau dadansoddi perfformiad a phrofion defnyddioldeb ar ein gwefan bresennol — i ddeall pa mor dda y mae'r wefan bresennol yn diwallu anghenion defnyddwyr.

1.10 Dyma ein prif gynulleidfaoedd:
· Hyfforddwyr a gwirfoddolwyr mewn chwaraeon ar lawr gwlad
· Partneriaid fel awdurdodau lleol, cyrff rheoli chwaraeon cenedlaethol, a phartneriaid cenedlaethol
· Cyllidwyr a rhanddeiliaid sydd â diddordeb yn effaith ein buddsoddiad a'n strategaeth

1.11 Mae Chwaraeon Cymru yn cynnal archwiliad mewnol o'n cynnwys i nodi pa dudalennau gwe y mae'n rhaid eu cadw, eu haddasu neu eu creu o'r newydd. Bydd yr archwiliad hwn yn llywio gwaith y Dylunydd Cynnwys Gwe. 
1.12 Nid oes disgwyl i'r Dylunydd Cynnwys Gwe gymryd rhan yn yr archwiliad. Bydd yr archwiliad wedi'i gwblhau cyn i'r Dylunydd Cynnwys Gwe gael ei benodi.
2. Trosolwg o’r Gwaith
2.1 Bydd y Dylunydd Cynnwys Gwe yn gweithio'n agos gyda'r Arweinydd Marchnata Digidol ac Arweinydd y Rhaglen Ddigidol i sicrhau'r canlynol:
2.2 Creu cynnwys newydd
2.2.1 Drafftio cynnwys newydd ar gyfer y wefan, cynnwys sy'n canolbwyntio ar y defnyddiwr, lle mae anghenion neu fylchau o ran defnyddwyr wedi’u nodi.
2.2.2 Gwneud yn siŵr bod yr holl gynnwys yn ymarferol, yn bwrpasol ac yn hawdd ei ddeall.
2.3 Addasu cynnwys presennol  
2.3.1 Ailysgrifennu’r tudalennau a nodwyd i sicrhau bod y cynnwys yn ymarferol, yn hygyrch, ac yn cyd-fynd ag anghenion y defnyddiwr.
2.3.2 Trawsnewid deunyddiau hir neu gymhleth yn grynodebau clir, parod ar gyfer y we, gyda dolenni i wybodaeth ategol.
2.4 Dilyn arddull a dulliau llywodraethu Chwaraeon Cymru 
2.4.1 Dilyn egwyddorion llywodraethu cynnwys a chanllawiau brand Chwaraeon Cymru.
2.4.2 Ysgrifennu mewn Cymraeg Clir a Saesneg plaen, gan anelu at oedran darllen o 9–11.
2.4.3 Defnyddio naws, strwythur a phatrymau dylunio cyson ar draws yr holl gynnwys.
2.5 Sicrhau Hygyrchedd a Chydymffurfiaeth
2.5.1 Defnyddio arferion gorau ar gyfer penawdau, strwythuro, testun amgen, arddulliau a fformatau hygyrch.
2.5.2 Cydymffurfio â Rheoliadau Hygyrchedd Cyrff Sector Cyhoeddus (Gwefannau ac Apiau Symudol) 2018.
2.5.3 Dangos dealltwriaeth gref o safonau WCAG 2.2 AA
2.6 Dylunio ar gyfer ein cynulleidfaoedd
2.6.1 Sicrhau bod pob tudalen yn bwrpasol ac yn gwasanaethu un neu fwy o'n grwpiau cynulleidfa allweddol.
2.6.2 Seilio’r holl ddewisiadau dylunio ar dystiolaeth o'n hymchwil defnyddwyr.
2.7 Optimeiddio ar gyfer nodweddion chwilio ac SEO
2.7.1 Creu cynnwys gan ystyried ymddygiad chwilio defnyddwyr.
2.7.2 Sicrhau bod modd canfod pethau drwy ddefnyddio iaith y mae defnyddwyr yn debygol o’i defnyddio i chwilio.
2.8 Darparu cynnwys dwyieithog
2.8.1 Sicrhau nad yw cynnwys Cymraeg yn cael ei drin yn llai ffafriol na chynnwys Saesneg
2.8.2 Mae’n rhaid darparu cynnwys dwyieithog, Cymraeg/Saesneg, sy'n barod ar gyfer y we, i'w gyflwyno naill ai'n uniongyrchol drwy'r cyflenwr llwyddiannus neu drwy drefniadau is-gontractio.
2.9 Meysydd a Thudalennau Cynnwys y Wefan
2.9.1 Trosolwg
2.9.1.1 Rydym wedi paratoi rhestr gychwynnol o'r meysydd cynnwys a'r pynciau y disgwylir iddynt ymddangos ar wefan newydd Chwaraeon Cymru.

2.9.1.2 Mae rhai o'r tudalennau hyn eisoes wedi'u gwella, ond rydym yn croesawu mewnbwn arbenigwyr ar sut y gellir eu gwella ymhellach yn unol â chanfyddiadau ein hymchwil defnyddwyr a’r Egwyddorion Llywodraethu.

2.9.1.3 Bydd y cyflenwr yn cydweithio â Chwaraeon Cymru i fireinio, addasu, neu ail-greu'r tudalennau hyn i sicrhau eu bod yn bwrpasol, yn hygyrch ac yn diwallu anghenion y gynulleidfa.

2.9.1.4 Bydd angen cyflwyno pob maes cynnwys yn Gymraeg ac yn Saesneg, gan sicrhau cydraddoldeb o ran ansawdd, tôn a hygyrchedd ar draws yr ieithoedd.

2.9.2 Meysydd Cynnwys Enghreifftiol

2.9.2.1 Bydd angen creu neu addasu 39 tudalen yn Gymraeg (mae’r meysydd cynnwys wedi’u rhestru isod). Bydd angen creu neu addasu 39 tudalen yn Saesneg (mae’r meysydd cynnwys wedi’u rhestru isod). Mae hyn yn gyfanswm o 84 o dudalennau. 
2.9.2.2 Mae'r meysydd cynnwys y bydd angen eu creu o’r newydd neu eu haddasu yn cynnwys y canlynol, ond heb fod yn gyfyngedig iddynt:
· Gwybodaeth amdanom ni (Pwy ydyn ni / Beth rydyn ni'n ei wneud)
· Ein gwaith 
· Buddsoddi mewn chwaraeon (arian Llywodraeth Cymru a'r Loteri Genedlaethol)
· Gwerth Chwaraeon
· Prosiectau a Rhaglenni
· Chwaraeon ac Iechyd
· Iechyd Meddwl 
· Pipyn 
· Pobl dros 60 oed 
· Nofio am ddim
· Chwaraeon ac Addysg / Chwaraeon mewn ysgolion
· Actif bob dydd
· Ein dyletswyddau 
· Cynllun Cynaliadwyedd Amgylcheddol 
· Cynllun Cydraddoldeb Strategol
· Partneriaid (Pwy rydyn ni'n gweithio gyda nhw) –
· Partneriaid Cenedlaethol 
· Partneriaethau Chwaraeon 
· CRhC a chydnabyddiaeth
· Buddsoddiad, gallu ac atebolrwydd partneriaid
· Ymchwil a Mewnwelediad
· Addysg Actif y tu Hwnt i’r Diwrnod Ysgol
· Cymorth ac Arweiniad
· Cymorth i Athletwyr a'r Sefydliad
· Iechyd Athletwyr Benywaidd
· Panel Cymorth i Athletwyr
· Atal-dopio (UKAD)
· Llythrennedd Corfforol
· Hyfforddiant a Datblygiad - Brightspace
· Llysgenhadon Ifanc
· Llywodraethu: Arwain Cymru
· Llywodraethu
· Amrywiaeth ar y Bwrdd
· Diogelu
· Cynllunio ar gyfer Olyniaeth
· Academi Rheoli Chwaraeon
· Polisïau
· Fframwaith Llywodraethu ac Arweinyddiaeth
· Fframwaith Galluogrwydd
· Symud at Gynhwysiant
· Adrodd am Bryderon Lefel Isel ac Arferion Gwael
· Canllawiau ar gyfer Cynhwysiant Trawsryweddol mewn Chwaraeon Domestig

2.9.3 Nodyn: Ni fydd yr holl feysydd cynnwys hyn yn ymddangos ar y wefan derfynol o reidrwydd.

2.9.4 Enghraifft yw'r rhestr a bydd yn esblygu wrth i gynnwys gael ei adolygu a'i flaenoriaethu.
2.9.5 Bydd y cyflenwr llwyddiannus yn cefnogi Chwaraeon Cymru i asesu pa gynnwys sy'n diwallu anghenion defnyddwyr a nodau'r sefydliad orau.
2.10 Manylion y Contract
2.10.1 Cyfnod y Contract: 12 Ionawr 2026 – 31 Mawrth 2026

2.10.2 Gwerth: £20,000 (ac eithrio TAW)
3. Beth mae angen ei gyflawni
3.1 Addasu a chreu tua 84 o dudalennau gwe newydd sy'n rhoi anghenion defnyddwyr yn gyntaf

3.1.1 Nodyn: dim ond er mwyn rhoi syniad y rhennir y nifer bras o dudalennau gwe newydd ac wedi'u haddasu ar hyn o bryd, ac ni ddylid ei ystyried yn warant o ran cwmpas terfynol y gwasanaeth mae angen ei ddarparu. 

3.1.2 Mae gan Chwaraeon Cymru hawl i gynyddu neu leihau nifer y tudalennau gwe yn unol â’r gofyniad terfynol.

3.2 Cynnwys sy'n barod ar gyfer y we gyda meysydd blaenoriaeth sy'n cydymffurfio â safonau hygyrchedd WCAG 2.2 AA a Safonau'r Gymraeg.

3.3 Cyngor parhaus ac awgrymiadau arfer gorau i lunio'r broses o wneud penderfyniadau o amgylch y gwaith y bydd y cyflenwr llwyddiannus yn ei wneud.

3.4 Dylid cynnal tôn a chyflwyniad cyson ar draws yr holl ddeunyddiau gwe, gan gynnwys cysondeb ar draws cynnwys dwyieithog Cymraeg/Saesneg.

3.5 Rhaid cyflwyno'r holl gynnwys yn ddwyieithog (Cymraeg a Saesneg).
4 Gofynion y Cyflenwr
4.1 Rhaid i gyflenwyr ddangos y canlynol:
· Profiad clir o ddylunio cynnwys pwrpasol ar gyfer y we, sy'n canolbwyntio ar y defnyddiwr, ac sy'n addas i wahanol gynulleidfaoedd.
· Profiad o weithio ar wefannau sector cyhoeddus neu debyg.
· Arbenigedd mewn ysgrifennu ar gyfer profiad y defnyddiwr a defnyddio Cymraeg Clir/Saesneg plaen.
· Arbenigedd mewn ysgrifennu yn y Gymraeg ar gyfer cynulleidfa ar y we, naill ai'n uniongyrchol yn fewnol neu drwy drefniadau trydydd parti dibynadwy.
· Gwybodaeth am safonau hygyrchedd a sut i'w defnyddio o ran cynnwys gwe. 
· Profiad o ddilyn canllawiau brand ac egwyddorion llywodraethu gwefannau
· Gallu addasu tôn a chynnwys ar gyfer gwahanol grwpiau (hyfforddwyr/gwirfoddolwyr ar lawr gwlad o'i gymharu â phartneriaid strategol).
· Arddull gweithio gydweithredol gyda thimau mewnol.

5.1 Mae'r amserlen gaffael arfaethedig wedi'i nodi isod. Noder mai dim ond enghreifftiau yw’r dyddiadau sydd wedi’u nodi a bod Chwaraeon Cymru yn cadw'r hawl i'w diwygio ar unrhyw adeg yn ystod y broses heb atebolrwydd.

	Gweithgaredd
	Dyddiad
	Cyfrifoldeb

	Cyhoeddi’r Gwahoddiad i Dendro (ITT)
	31 Hydref 2025
	Chwaraeon Cymru

	Dyddiad cau ar gyfer cwestiynau eglurhad  
	21 Tachwedd 2025
	Pawb sy'n tendro

	Dyddiad cau ar gyfer cyflwyno tendr
	28 Tachwedd 2025 (23:59)
	Pawb sy'n tendro

	Asesiad ITT / Sgorio
	1 – 16 Rhagfyr 2025
	Chwaraeon Cymru

	Rhoi gwybod y Canlyniad / Cyhoeddi Hysbysiad Dyfarnu Contract 
	19 Rhagfyr 2025
	Chwaraeon Cymru

	Croeso a chyfarfod cynefino
	w/d 12 Ionawr 2026
	Chwaraeon Cymru

	Contract yn dechrau
	12 Ionawr 2026
	Chwaraeon Cymru / Cyflenwr



5.2 Dylid cyflwyno cwestiynau eglurhad (ymholiadau) yng nghyswllt y tendr drwy flwch postio GwerthwchiGymru. Y dyddiad cau ar gyfer cwestiynau eglurhad yng nghyswllt y tendr yw 21 Tachwedd 2025. 

5.3 Dylid cyflwyno’r Tendr Terfynol ar ffurf electronig i'r adnodd Blwch Postio ar gwerthwchigymru.llyw.cymru erbyn 23:59 ar 28 Tachwedd 2025. Ni fydd ymatebion a ddaw i law ar ôl y dyddiad cau yn cael eu hystyried. 

5.4 Mae canllaw i gyflenwyr Blwch Postio ar gael dan adran ‘Cymorth a Chefnogaeth’ gwefan GwerthwchiGymru.

5.5 Os bydd unrhyw un sy'n cyflwyno tendr yn cael problemau wrth gyflwyno cwestiynau eglurhad, dylid defnyddio adnodd cymorth GwerthwchiGymru. 

5.6 Gellir derbyn ymatebion yn Gymraeg neu Saesneg. Ni fydd ymatebion a gyflwynir yn Gymraeg yn cael eu trin yn llai ffafriol na'r rhai a gyflwynir yn Saesneg. Bydd yr holl ohebiaeth/cyfathrebu dilynol yn cael ei wneud yn iaith yr ymateb a gyflwynwyd.

6.1 Yn ystod y broses dendro
6.1.1 Rhaid i bawb sy'n tendro (p'un ai a ydynt yn cyflwyno ymateb ai peidio) drin cynnwys y Gwahoddiad i Dendro hwn ac unrhyw ddogfennaeth gysylltiedig fel rhywbeth preifat a chyfrinachol.

6.1.2 Rhaid i Chwaraeon Cymru hefyd drin cyflwyniadau tendr ac unrhyw wybodaeth gysylltiedig a ddarperir gan gyflenwyr yn gyfrinachol, ac eithrio lle mae datgeliad yn ofynnol o dan Ddeddf Rhyddid Gwybodaeth 2000.

6.1.3 Bydd Chwaraeon Cymru yn gweithredu'n rhesymol wrth ystyried unrhyw gais am wybodaeth a lle bo modd, bydd yn ymgynghori â'r cyflenwr cyn datgelu.
6.2 Yn ystod y broses o gyflenwi'r Contract
6.2.1 Ar ôl i gyflenwr gael ei benodi, rhaid iddo barhau i drin yr holl wybodaeth a rennir gan Chwaraeon Cymru, gan gynnwys ymchwil defnyddwyr dienw, cynnwys drafft, a deunyddiau mewnol, yn ddiogel ac yn gyfrinachol.
6.2.2 Ni fydd Chwaraeon Cymru yn rhannu data personol fel rhan o'r contract hwn. Dim ond y canlynol y bydd y cyflenwr yn ei dderbyn:
· Data ymchwil dienw sy'n ymwneud â gwefan Chwaraeon Cymru a phrofion defnyddwyr;
· Cynnwys cyhoeddus neu gynnwys cyn ei gyhoeddi i'w adolygu, ei olygu, neu ei addasu i fformat sy'n barod ar gyfer y we.

6.2.3 Ni fydd unrhyw ddata personol yn cael ei brosesu ar ran Chwaraeon Cymru.
6.3 Diogelu Data
6.3.1 Rhaid i'r cyflenwr gydymffurfio â'r holl ddeddfwriaeth diogelu data berthnasol, gan gynnwys Rheoliad Cyffredinol ar Ddiogelu Data y DU (GDPR y DU) a Deddf Diogelu Data 2018.

6.3.2 Rhaid defnyddio unrhyw wybodaeth a rennir at ddiben cyflawni'r contract yn unig ac ni ddylid ei datgelu i drydydd partïon heb ganiatâd ysgrifenedig ymlaen llaw gan Chwaraeon Cymru.
6.4 Diogelwch Gwybodaeth
6.4.1 Rhaid i’r cyflenwr sicrhau’r canlynol:
· Ei fod yn storio holl ddata Chwaraeon Cymru yn ddiogel a'i amddiffyn rhag mynediad heb awdurdod, colled neu gamddefnydd.
· Ei fod yn defnyddio dulliau diogel ar gyfer trosglwyddo ffeiliau a chyfathrebu.
· Ei fod yn cadw’r holl ddeunyddiau o fewn y DU neu'r AEE, oni bai y cytunir fel arall yn ysgrifenedig.
· Ei fod yn rhoi gwybod ar unwaith i Chwaraeon Cymru am unrhyw achos posibl neu wirioneddol o dorri rheolau data.

6.5 Cadw a Dileu Data
6.5.1 Ar ddiwedd y contract, neu ar gais, rhaid i'r cyflenwr ddileu neu ddychwelyd yr holl ddata a deunyddiau a ddarperir gan Chwaraeon Cymru yn ddiogel, oni bai bod cadw data a deunyddiau yn ofynnol yn ôl y gyfraith. Gellir gofyn am gadarnhad ysgrifenedig.
6.6 Rhwymedigaethau Parhaus
6.6.1 Mae'r rhwymedigaethau cyfrinachedd a diogelwch gwybodaeth hyn yn berthnasol yn ystod cyfnod y contract ac ar ôl hynny.

7.1 Rhaid i bawb sy'n tendro ysgwyddo'r holl gostau sy'n gysylltiedig â pharatoi a chyflwyno eu cyflwyniad tendr ac unrhyw gostau pellach a gaiff eu talu cyn dyfarnu'r contract.   

7.2 Ni fydd Chwaraeon Cymru yn gyfrifol am dreuliau na cholledion a allai gael eu hysgwyddo gan y sawl sy'n tendro wrth baratoi a chyflwyno eu hymateb tendr ac wrth iddynt gymryd rhan yn y broses gaffael, waeth beth fo'r broses dendro sydd wedi'i chynnal na'i chanlyniad.

7.3 Mae gan Chwaraeon Cymru hawl i ddod â’r broses dendro i ben ar unrhyw adeg neu i ddyfarnu, neu beidio â dyfarnu, y cytundeb cyfan neu ran ohono ac ni fydd yn atebol am unrhyw gostau y bydd pawb sy'n tendro yn eu talu o ganlyniad i’r camau hyn.  

8.1 Bydd Chwaraeon Cymru yn adolygu'r holl dendrau a dderbynnir/a gaiff eu llwytho i fyny drwy safle porth GwerthwchiGymru erbyn y dyddiad cau.

9.1 Ac eithrio gwall amlwg, neu fel y cytunir yn benodol fel arall gan Chwaraeon Cymru a phawb sy'n tendro, ystyrir bod cynnwys y cynigion a gyflwynir yn rhwymol ar y sawl sy'n tendro ac yn agored i'w derbyn gan Chwaraeon Cymru.

9.2 Cyn cyflwyno eu cynnig, mae pawb sy'n tendro yn gyfrifol am sicrhau bod eu staff, a staff unrhyw is-gyflenwyr, yn gwbl ymwybodol o'r holl ofynion technegol, masnachol a chyfreithiol sy'n ymwneud â'r broses gaffael hon.

9.3 Dylai tendr fod yn ddilys i'w dderbyn am gyfnod o ddim llai na 120 diwrnod o'r dyddiad cyflwyno.

10 [bookmark: _Toc203139567]Amodau'r Tendr						
10.1 Drwy gyflwyno tendr, rydych yn cydnabod ac yn cytuno'n llawn â'r amodau canlynol:

10.2 Mae cynnwys a gofynion y dogfennau tendr wedi'u darllen, eu deall a, lle bo angen, eu dilyn.

10.3 Mae hwn yn dendr dilys, ac nid oes unrhyw drefniadau neu gytundebau gydag unrhyw drydydd parti wedi’u haddasu na'u dylanwadu'n annheg ar y prisiau a/neu'r symiau yma.

10.4 [bookmark: _Int_GtVeoqP7]Cyn dyfarnu unrhyw gontract, nid ydych wedi, ac ni fyddwch, yn cyfathrebu ag eraill, ac eithrio'r sefydliad tendro, ynghylch y swm sydd wedi'i dendro neu fanylion penodol ohono, ac eithrio lle mae angen datgelu'r wybodaeth hon i gael gwybodaeth i gefnogi eich cynnig.

10.5 Nid ydych wedi, ac ni fyddwch, yn ymrwymo i unrhyw drefniant na chytundeb a allai achosi i eraill beidio â chyflwyno tendr neu ddylanwadu ar y swm y mae eraill wedi'i nodi yn eu tendrau.

10.6 Nid ydych, ac ni fyddwch, yn cynnig unrhyw gymhelliant, boed hynny'n ariannol nac fel arall, yn uniongyrchol nac yn anuniongyrchol i unrhyw berson na thrydydd parti mewn unrhyw ffordd i ddylanwadu ar unrhyw dendr a gyflwynir na rhan ohono.

10.7 [bookmark: _Int_QJyUqtGc]Rydych drwy hyn yn cynnig ymrwymo i  gontract gyda Chwaraeon Cymru yn unol â'r gofynion a nodir yn y tendr hwn ac o ran y costau a'r taliadau sydd wedi’u nodi yn eich ymateb i'r tendr.

10.8 [bookmark: _Int_yoJwkSW1]Mae unrhyw faterion boed nhw'n rhai technegol, gweithredol, masnachol, neu gytundebol lle nad yw eich ymateb tendro yn cydymffurfio, naill ai'n llawn neu'n rhannol, â gofynion y tendr hwn, wedi'u diffinio'n glir mewn dogfen o'r enw 'Cymwysterau Tendr' a rhaid ei chyflwyno fel rhan o'ch ymateb tendro.

11 [bookmark: _Toc203139568]Newid y Gwaith a'r Gofynion 

11.1 Mae Trosolwg o'r Gwaith (adran 3) a Gofynion y Cyflenwr (adran 4) yn nodi gofynion Chwaraeon Cymru yn llawn. Mae'n bosibl y bydd newidiadau i'r fanyleb, y gwasanaeth neu ofynion eraill yn codi yn ystod oes unrhyw gytundeb a gaiff ei roi ar waith.  

11.2 Bydd newidiadau i'r Trosolwg o'r Gwaith yn cael eu gweithredu drwy gyhoeddi gwelliannau ysgrifenedig i bawb y mae’r newidiadau'n effeithio arnynt. Chwaraeon Cymru sydd â'r hawl unigryw i weithredu newidiadau yn y modd hwn.

12 [bookmark: _Toc203139569] Telerau Taliadau

12.1 Yn unol â Deddf Caffael 2023, gwneir taliad o fewn 30 diwrnod i dderbyn anfoneb ddilys, gan ddyfynnu Gorchymyn Prynu dilys, gydag anfonebau i'w cyhoeddi yn unol â'r taliad a drefnwyd y cytunwyd arno cyn neu ar adeg dyfarnu'r contract.

12.2 Er mwyn i anfoneb gael ei hystyried yn ddilys ac yn dderbyniol i'w thalu, rhaid ei hanfon yn electronig (h.y. drwy e-bost) a rhaid iddi gynnwys yr wybodaeth ganlynol o leiaf:
· Enw’r Cyflenwr;
· Disgrifiad o'r nwyddau, y dyddiad y cawsant eu cyflawni, y gwasanaethau a/neu'r gwaith a gyflenwyd i Chwaraeon Cymru;
· Y swm y gofynnir amdano;
· Cyfeirnod / rhif anfoneb unigryw. 

12.3 Rhaid cyflwyno pob anfoneb i finance@sport.wales. 

12.4 Os ystyrir bod anfoneb yn annilys a/neu os oes anghydfod ynghylch y swm sy'n daladwy, bydd y Cyflenwr yn cael gwybod cyn gynted â phosibl a bydd y cyfnod talu 30 diwrnod yn cael ei ohirio nes bod yr holl ymholiadau wedi'u datrys.

13.1 Rhaid i'r Cyflenwr llwyddiannus lynu wrth rwymedigaethau "Prosesydd Data" fel y nodir yn Neddf Diogelu Data 2018 (DPA 2018) ac Erthygl 28 GDPR 679/2016 yr UE. Yn unol â Deddf Diogelu Data 2018, Pennod 2, mae'r Cyflenwr yn gyfrifol am sicrhau bod yr holl ddata personol a brosesir wrth ddarparu gwasanaethau, nwyddau neu waith o dan y cytundeb hwn yn cael ei drin yn unol â'r safonau a nodir ym Mhennod IV. 

14.1 Bydd angen i'r Cyflenwr llwyddiannus sicrhau bod y gwasanaethau a ddarperir drwy'r contract hwn yn cydymffurfio ag anghenion iaith Gymraeg Chwaraeon Cymru. 

14.2 Fel corff sector cyhoeddus, mae gan Chwaraeon Cymru ddyletswydd i gydymffurfio â Safonau’r Gymraeg Llywodraeth Cymru.  O ran grantiau a pholisi buddsoddi Chwaraeon Cymru, mae hyn yn cynnwys cynnig i'r ymgeisydd gynnal y broses ymgeisio lawn drwy'r Gymraeg ac i ohebiaeth ddilynol aros yn iaith ddewisol yr ymgeisydd.

14.3 Bydd rhagor o gyfeiriadau at ofynion dwyieithog Chwaraeon Cymru yn cael eu nodi'n ddiweddarach yn y ddogfen hon.

15.1 Bydd gofyn i'r Cyflenwr ymrwymo i raglen gyflawni ddiffiniedig sy'n cyd-fynd â cherrig milltir allweddol Chwaraeon Cymru a amlinellir isod:

15.2 Amserlen
15.2.1 Ionawr 2026: Cyfarfod cynefino a rhannu canllawiau brand, egwyddorion llywodraethu, a chanfyddiadau ymchwil defnyddwyr.

15.2.2 Ionawr-Mawrth 2026: Drafftio a chyflwyno tudalennau gwe.

15.3 Manylion y Contract
15.3.1 Cyfnod y Contract: 12 Ionawr 2026 – 31 Mawrth 2026

15.3.2 Gwerth: £20,000 (ac eithrio TAW)

15.4 Cyfrifoldebau
15.4.1 Bydd Chwaraeon Cymru yn darparu’r canlynol:
· Mynediad at ymchwil a data gwe
· Egwyddorion Llywodraethu a Chanllawiau Brand
· Cefnogaeth barhaus gan dimau mewnol, gan gynnwys y gweithgaredd a nodir isod yn 15.10.2.

15.4.2 Mae cefnogaeth gan Chwaraeon Cymru yn cynnwys:
· Cyfarfod bob pythefnos (dydd Llun a dydd Gwener) drwy gydol y contract i drafod cynnydd, tasgau a diweddariadau. 
· Cyswllt yn Chwaraeon Cymru (Arweinydd Marchnata Digidol neu, yn ei absenoldeb, Arweinydd y Rhaglen Ddigidol) sydd ar gael drwy Teams yn ystod oriau gwaith i ateb ymholiadau ac i esbonio pethau.

15.4.3 Bydd y Cyflenwr yn sicrhau'r canlynol:
· Ei fod yn ymdrin â holl ddata Chwaraeon Cymru yn unol â GDPR y DU, Deddf Diogelu Data 2018, a Deddf Rhyddid Gwybodaeth 2000.
· Yn llofnodi unrhyw Gytundebau Dim Datgeliad (NDAs) gofynnol.
· Llywodraethu

15.4.4 Bydd Chwaraeon Cymru yn penodi Rheolwr Contractau fel y prif bwynt cyswllt.

15.4.5 Rhaid i'r Cyflenwr benodi Rheolwr Contractau a Rheolwr Prosiect i oruchwylio'r ddarpariaeth.

15.4.6 Rhaid i'r Cyflenwr hefyd benodi Rheolwr Contractau penodedig i weithredu fel pwynt cyswllt uniongyrchol rhwng ei sefydliad a Chwaraeon Cymru (h.y. Rheolwr Cyfrif penodedig).

15.4.7 Rhaid i'r Cyflenwr hefyd benodi Rheolwr Prosiect i oruchwylio sut mae’r contract yn cael ei weithredu a’i gyflwyno [os nad yw wedi'i ymgorffori yn rôl y Rheolwr Contractau]. Rhaid i'r Rheolwr Prosiect feddu ar wybodaeth helaeth am arferion gorau gwefannau, profiad defnyddwyr a dealltwriaeth o ofynion Chwaraeon Cymru. 

15.5 Rheoli Ansawdd a Pherfformiad
15.5.1 Bydd Chwaraeon Cymru a'r Cyflenwr yn cytuno ar amserlen gyflenwi fanwl a chyraeddadwy, ac yn ei rhoi ar waith i'w dilyn.

15.5.2 Oni bai bod Chwaraeon Cymru wedi cytuno fel arall, os bydd y Cyflenwr yn methu cyflawni'r gofynion perfformiad y cytunwyd arnynt yn y cynllun cyflawni, gall Chwaraeon Cymru fynnu ei fod yn darparu cynigion i ddatrys y tanberfformiad ar ffurf cynllun gwella. 

15.5.3 Rhaid i'r Cyflenwr ddarparu ei gynigion o fewn saith diwrnod i'r cyfarwyddyd hwn. Dylai cynigion o'r fath gynnwys esboniad o achos sylfaenol y tanberfformiad, pwyntiau gweithredu allweddol i unioni'r sefyllfa, ac amserlen ar gyfer unioni'r tanberfformiad, ond heb fod yn gyfyngedig i hyn. 

15.5.4 Bydd Chwaraeon Cymru yn rhoi cyfarwyddyd i ddatrys y tanberfformiad naill ai drwy dderbyn Cynllun Gwella'r Cyflenwr neu drwy gyfarwyddo ffordd arall o fynd i'r afael â'r tanberfformiad. 
 
15.6 Cynllunio Mynediad a Gadael 
15.6.1 Os na ellir cytuno ar fanylion contract rhwng Chwaraeon Cymru a'r Cyflenwr a ffefrir, mae Chwaraeon Cymru yn cadw'r hawl i archwilio’r broses o ddyfarnu'r contract i'r ail dendrwr â'r sgôr uchaf.  

15.6.2 Nodyn. Bydd y broses o ddyfarnu contract posibl i'r ail dendrwr â'r sgôr uchaf, os na fydd dyfarniad yn mynd i'r Cyflenwr a ffefrir, yn cael ei chychwyn yn ôl disgresiwn llwyr Chwaraeon Cymru.

15.6.3 Cynhelir cyfarfod cychwyn prosiect i bennu allbynnau ac amserlenni yn fanwl. 

15.6.4 Ar ddiwedd y contract, bydd gofyn i'r Cyflenwr sy'n gadael ddychwelyd dogfennau nad oes eu hangen mwyach at ddibenion cyfreithiol neu reoleiddiol a sicrhau Chwaraeon Cymru bod yr holl ddogfennaeth a data arall wedi'u dinistrio / eu dileu.

16.1 Trosolwg o'r Gwerthusiad 
16.1.1 Bydd tendrau’n cael eu hasesu ar sail y canlynol:
· Sgiliau a Phrofiad - 80%
· Masnachol (Cost) - 20%

16.1.2 Rhaid i gynigwyr sgorio 3 neu uwch ym mhob gofyniad Sgiliau a Phrofiad er mwyn cael eu hystyried yn gymwys i'r prosiect gael ei gymhwyso yn ôl disgresiwn Chwaraeon Cymru.

16.1.3 Bydd ansawdd a phris yn cael eu pwysoli a'u cyfuno i bennu'r sgôr gyffredinol ar gyfer pawb sy'n tendro.

16.1.4 Bydd yr elfen brisio yn cyfrif am 20% o'r sgôr gyfan. Bydd y cynnig cymwys â'r pris isaf yn cael y sgôr uchaf am bris yn awtomatig. Bydd pob cynnig addas arall yn cael ei sgorio'n gymesur yn erbyn y cynnig isaf, gan sicrhau asesiad teg a chyson o werth am arian.

16.1.5 Mae'n ofynnol i’r rheini sy'n cyflwyno tendr ymateb i bob rhan yn llawn er mwyn i'w cyflwyniad gael ei ystyried fel un sy'n cydymffurfio ac yn gymwys i'w gynnwys yn y broses werthuso derfynol.

16.1.6 Rhaid i bawb sy'n cyflwyno tendr ddarparu ymatebion manwl a thystiolaeth ategol i bob un o'r gofynion. 

16.1.7 Rhaid i bawb sy’n tendro ymateb i'r set lawn o ofynion. Rhaid ateb pob gofyniad yn glir a rhaid mynd i'r afael â nhw'n unigol.

16.1.8 Lle bo modd, dylid cynnwys tystiolaeth ategol, fel enghreifftiau proffesiynol, effaith a chanlyniadau, neu dystiolaethau cwsmeriaid.

16.1.9 Rhaid i bawb sy'n tendro ddangos sut mae eu Dylunydd Cynnwys Gwe a threfniadau eu sefydliad yn bodloni holl ofynion Chwaraeon Cymru yn llawn.

16.1.10 Gellir darparu esboniadau manwl a dolenni gwe/cipluniau sgrin ategol i ddangos tystiolaeth o brofiad a gallu.

16.1.11 Dylai ymatebion gynnwys cyfeiriad at brofiad defnyddwyr y we, deall grwpiau cynulleidfa, gweithio gyda'r sector cyhoeddus, trosi ymchwil defnyddwyr yn weithredoedd, a chydymffurfio â gofynion hygyrchedd.

16.2 Gwerthuso Sgiliau a Phrofiad (80%)
16.2.1 Bydd y Dylunydd Cynnwys Gwe arfaethedig yn cael ei asesu yn unol â’r gofynion hyn:
· Dealltwriaeth o'r Gofynion – Dealltwriaeth o rôl Chwaraeon Cymru, ynghyd â'i egwyddorion llywodraethu, grwpiau cynulleidfa, a'r angen am gynnwys dwyieithog, pwrpasol.
· Profiad ac Arbenigedd Perthnasol – Profiad o ddylunio cynnwys hygyrch, sy'n canolbwyntio ar y defnyddiwr ac sy'n benodol i'r gynulleidfa (yn enwedig o ran cyd-destunau'r sector cyhoeddus/ariannu).
· Dull a Methodoleg – Mewn cydweithrediad â Chwaraeon Cymru, dull arfaethedig ar gyfer addasu cynnwys, creu cynnwys newydd, a sicrhau hygyrchedd a chydraddoldeb dwyieithog.
· Enghraifft o Ansawdd eich Gwaith – Samplau sy'n dangos eglurder, ffocws ar y gynulleidfa, hygyrchedd, ac ansawdd dwyieithog.
· Gallu yn Gymraeg – Yr un mor gryf yn llunio cynnwys Cymraeg a Saesneg.
16.3 Gwerthusiad Masnachol (20%)
16.3.1 Bydd yr asesiad masnachol yn canolbwyntio ar werth am arian cyffredinol, gan ystyried:
· Cyfanswm cost perchnogaeth, gan gynnwys gweithredu, trwyddedu, cefnogaeth, ac unrhyw gostau parhaus
· Pa mor eglur a chyflawn yw’r amserlen brisio, gyda'r holl gostau cysylltiedig wedi'u dadansoddi'n glir

16.3.2 Bydd y cynnig cymwys â'r pris isaf yn cael y sgôr uchaf am bris yn awtomatig.

16.3.3 Costau dewisol ac ychwanegol
16.3.3.1 Dylai pawb sy'n tendro restru'n glir unrhyw wasanaethau dewisol, nodweddion ychwanegol, neu gostau uwchraddio yn y dyfodol nad ydynt wedi'u cynnwys uchod.

16.3.4 Rhagdybiaethau o ran costau
16.3.4.1 Rhaid i bawb sy'n tendro nodi unrhyw dybiaethau sy'n sail i'w proses brisio, gan gynnwys:
· Arian cyfred a sefyllfa dreth (e.e., yn cynnwys TAW neu heb ei chynnwys)
· Cyfnod mae’r pris yn ddilys
· Unrhyw ddibyniaethau neu amodau o ran costau

16.4 Siart sgorio
	Gwerth y sgôr
	Disgrifiad o’r sgôr

	0
	
Dim ymateb neu ymateb nad yw'n berthnasol i'r cwestiwn neu heb ateb y cwestiwn



	1
	Ymateb Gwael - Mae'r ateb wedi mynd i'r afael â'r cwestiwn yn rhannol ond mae diffyg tystiolaeth o'r gofynion y gofynnir amdanynt. Diffyg dealltwriaeth wirioneddol o'r gofyniad neu dystiolaeth o'r gallu i gyflawni.


	2
	
Mae'r ymateb yn mynd i'r afael â'r cwestiwn ond yn darparu manylion cyfyngedig neu dystiolaeth wan. Mae rhywfaint o ddealltwriaeth o'r gofyniad, ond dim ond rhannol yw'r hyder yn y gallu i gyflawni'n llawn. Mae'r ymateb yn well na gwael ond nid yw'n cyrraedd safon dderbyniol.


	3
	
Ymateb Derbyniol Sylfaenol - Mae'r ymateb yn cydymffurfio â'r cwestiwn ac yn darparu'r dystiolaeth y gofynnwyd amdani.



	4
	
Mae'r ymateb yn mynd i'r afael â'r cwestiwn yn uniongyrchol gyda thystiolaeth berthnasol a digonol i gefnogi'r ateb. Mae'r sawl sy'n tendro yn dangos y gall fodloni'r gofyniad ac o bosibl ragori arno mewn rhai meysydd, er nad i'r lefel gynhwysfawr neu eithriadol sy'n ofynnol ar gyfer sgôr o 5.


	5
	
Ymateb Rhagorol - Mynd i'r afael â'r cwestiwn yn uniongyrchol gyda thystiolaeth glir i gefnogi atebion. Mae'r sawl sy'n tendro yn dangos y gall fodloni'r gofyniad neu ragori arno.

17.1 Mae'r adran hon yn nodi'r Gofynion sy'n sail i'r broses gaffael hon. 

	

	Rhif
	Gofynion
	Hyd ymateb hiraf posib
	Pwysoli
	Sgôr uchaf posib

	1.
	Profiad eich sefydliad o gyflwyno cynnwys gwe tebyg i ofynion Chwaraeon Cymru. Dylech gynnwys manylion yr unigolion yn eich tîm a fydd yn gweithio ar y prosiect, ynghyd â thystiolaethau neu ardystiadau. 
Nodwch enghreifftiau o brofiad o ddarparu gwasanaethau cynnwys gwe i gleientiaid o fewn y sector chwaraeon neu’r sector cyhoeddus.
	Hyd at 3 tudalen maint A4 (Arial 11pt)
	4
	20%

	2.
	Eich methodoleg a'r dull rydych chi’n ei argymell ar gyfer creu ac addasu cynnwys gwe mewn cydweithrediad â Chwaraeon Cymru.
	Hyd at 3 tudalen maint A4 (Arial 11pt)
	4
	20%

	3.
	Eich methodoleg a'r dull rydych chi’n ei argymell ar gyfer creu cynnwys gwe yn ddwyieithog (yn Gymraeg ac yn Saesneg) ac ar gyfer peidio â thrin y Gymraeg yn llai ffafriol na'r Saesneg.
	Hyd at 2 tudalen maint A4 (Arial 11pt)
	3
	15%

	4.
	Profiad o weithio gydag arbenigwyr pwnc i ddehongli gwybodaeth gymhleth a'i chyflwyno fel cynnwys gwe hygyrch sy'n canolbwyntio ar y defnyddiwr.
	Hyd at 2 dudalen maint A4 (Arial 11pt)
	3
	15%

	5.
	Gwybodaeth am safonau hygyrchedd gwe a gofynion cydymffurfio ar gyfer corff Sector Cyhoeddus Cymru.
	Hyd at 1 dudalen maint A4 (Arial 11pt)
	2
	10%

	Cyfanswm Cost y Prosiect

	6.
	Rhowch ddadansoddiad manwl o'r holl brisiau sy'n gysylltiedig â chynnig eich sefydliad ar gyfer darparu cynnwys gwe yn unol â gofynion Chwaraeon Cymru.
	Hyd at 1 dudalen maint A4 (Arial 11pt)
	20%


17.2 Pwysoli sgorau
17.2.1 Mae lefel flaenoriaeth wedi'i neilltuo i bob gofyniad yn y tendr hwn er mwyn adlewyrchu pa mor bwysig ydyw o ran cyflawni'r gwaith yn llwyddiannus. 

17.3 Canllawiau Fformat Ymateb
17.3.1 Er mwyn sicrhau tegwch a chysondeb ar draws pob cyflwyniad, rhaid i gyflenwyr gadw at yr hyd ymateb hiraf posib a nodir yn y tabl uchod.

17.3.2 Lle mae enghreifftiau, delweddau, neu sgrinluniau yn ddefnyddiol, gall cyflenwyr gynnwys un dudalen ychwanegol sy'n cynnwys y testun ategol byrraf posib.

17.3.3 Gall ymatebion sy'n hirach na'r terfynau a nodwyd gael eu cwtogi neu eu marcio'n is yn ystod y gwerthusiad.

17.3.4 Dylid ysgrifennu pob ymateb mewn Cymraeg clir a syml (a Saesneg, lle bo'n berthnasol), gan ddilyn y tôn a'r safonau hygyrchedd a ddisgwylir gan gynnwys Chwaraeon Cymru.
18 [bookmark: _Toc203139576] Rhestr wirio o ddogfennau ymateb i'w dychwelyd
18.1 Dylech gyflwyno eich ymatebion tendr i bob un o'r gofynion a nodir yn adran 16 erbyn 23:59 ar 28 Tachwedd.
	Teitl y ddogfen
	Erbyn pryd?
	Gwybodaeth ychwanegol

	Ymateb tendr
	28/11/25
	I'w gwblhau gan y sawl sy'n tendro (dim ond y cyflenwyr a wahoddir i dendro).
Dylid ei gyflwyno ochr yn ochr â'r templedi ymateb, sydd gyda'i gilydd yn ffurfio'r ymateb tendr.

